
Kópavogi, 21. nóvember 2007

Efni: Umsögn um frumvarp til laga um vátryggingarsamninga, 163. mál, 
afmörkun á heimild til upplýsingaöflunar

Félagið þakkar fyrir að fá ofangreint frumvarp til umsagnar.

Sama frumvarp var til meðferðar á liðnu þingi, því 134. í röðinni, og náði ekki fram að 
ganga. Félagið gerði þá ýmsar athugasemdir við frumvarpið og taldi 
persónuvemdarsjónarmiðum ekki gert nægilega hátt undir höfði.

I þvi fhunvarpi sem nú er lagt fram er gerð tilraun til að koma til móts við sjónarmið 
félagsins. Að mati félagsins er enn of skammt gengið til að vemda stjómarskrárbundinn 
rétt aðstandenda vátryggingartaka, um friðhelgi einkalífs, með því að ekki er tryggt með 
fullnægjandi hætti að fyrir liggi upplýst samþykki þeirra.

I greinargerð með frumvarpinu segir m.a. um upplýsingaöflun úr sjúkraskrám um 
vátryggingartaka sjálfan að slíkt sé bundið við upplýst samþykki viðkomandi. Er hnykkt 
á því í greinargerðinni að efni málsgreinarinnar (5. málsl. 1. mgr. 82. gr. (4. málsl. í 
gildandi lögum)) sé í samræmi við 2. tölul. 1. mgr. 9. gr. laga um persónuvemd og 
meðferð persónuupplýsinga, nr. 77/2000.

Af tilvitnun þessari í lög nr. 77/2000 virðist ljóst að frumvarpshöfundar telja það skipta 
máli að frumvarpið standist ákvæði laga nr. 77/2000 og sé í samræmi við þau lög. Er það 
vel.

Það er hins vegar ekki úr vegi að skoða fleiri ákvæði laga nr. 77/2000 í þessu samhengi. 
Það er skoðun Læknafélagsins að öll ákvæði þess frumvarps sem er til umfjöllunar þurfi 
að standast og vera í samræmi við ákvæði laga nr. 77/2000 -  en ekki aðeins valin 
efnisatriði.

í lögum nr. 77/2000 er í 9. gr. kveðið á um sérstök skilyrði sem þurfa að vera fyrir hendi 
fyrir vinnslu viðkvæmra persónuupplýsinga. í 1. mgr. greinarinnar segir að vinnsla 
viðkvæmra persónuupplýsinga sé óheimil nema uppfyllt sé eitthvert af skilyrðum 1. mgr. 
8. gr. og enn fremur eitthvert af tilteknum skilyrðum málsgreinarinnar. í 1. tl. 1. mgr. 9. 
gr. kemur fram að eitt skilyrðið er að hinn skráði samþykki vinnsluna. í 1. mgr. 8. gr. 
laganna kemur fram að vinnsla persónuupplýsinga sé því aðeins heimil að hinn skráði 
hafi ótvírætt samþykkt vinnsluna eða veitt samþykki skv. 7. tl. 2. gr. laganna. Það ákvæði 
er svohljóðandi: “Samþykki: Sérstök, ótvírœð yjirlýsing sem einstaklingur gefur a f fúsum 
°g frjálsum vilja um að hann sé samþykkur vinnslu tiltekinna upplýsinga um sig og að

honum sé kunnugt um tilgang hennar, hvernig hún fari fram, hvernig persónuvemd verði 
tryggð, um að honum sé heimilt að afturkalla samþykki sitt o.sfrv. ”.

Til að það fari ekki á milli mála er rétt að halda því til haga að upplýsingar um heilsuhagi 
teljast til viðkvæmra persónuupplýsinga sbr. 7. tl. 1. mgr. 2. gr. laga nr. 77/2000. Um 
heilsufarsupplýsingar fjallaði Hæstiréttur í málinu nr. 151/2003 með þessum hætti: 
“Upplýsingar a f þessum toga geta varðað einhver brýnustu einkamálefni þess, sem í hlut 
á, án tillits til þess hvort þœr geti talist honum til hnjóðs. Otvírætt er að ákvæði 1. mgr. 
71. gr. stjórnarskrárinnar tekur til slíkra upplýsinga og veitir sérhverjum manni friðhelgi 
um einkalíf sitt að þessu leyti. Til að tryggja þá friðhelgi verður löggjafinn meðal annars 
að gœta að því að lög leiði ekki a f sér raunhœfa hœttu á að upplýsingar sem þessar um 
einkahagi tiltekins manns komist í hendur annarra, sem eiga ekki réttmœtt tilkall til 
aðgangs að þeim, hvort sem um er að rœða aðra einstaklinga eða handhafa ríkisvalds ”

Skv. því sem þegar hefur verið bent á í umsögn þessari eru heilsufarsupplýsingar um 
skyldmenni vátryggingartaka viðkvæmar persónuupplýsingar sem njóta vemdar 1. mgr. 
71. gr. stjómarskrárinnar. Það er skoðun Læknafélagsins að frumvarpið gangi of skammt 
til að hægt sé að halda því fram með sanngimi að skyldmenni vátryggingartaka njóti 
umræddrar vemdar stjómarskrárinnar. Þá skoðun byggir félagið m.a. á túlkun 
Persónuvemdar á ákvæði 1. tl. 1. mgr. 9. gr. laga nr. 77/2000 í málinu nr. 2005/479.

Þar sagði m.a. (undirstrikun bréfritara):
“Með samþykki i skilningi 1. tölul. 1. mgr. 9. gr. laga nr. 77/2000 er átt við 
sérstaka, ótvírœða yfirlýsingu sem einstáklingur gefur a f fúsum og frjálsum vilja 
um að hann sé samþykkur vinnslu tiltekinna upplýsinga um sig og að honum sé 
kunnugt um tilgang hennar, hvernig hún fari fram, hvernig persónuvernd verði 
tryggð og um að honum sé heimilt að afturkalla samþykki sitt, sbr. 7. tölul. 2. gr. 
laganna. Slíkt samþvkki er versónubundið os því er lióst að ensinn setur sefið 
sambvkki fvrir annars manns hönd nema hafa til bess sérstaka heimild, t.d. skýrt 
os afmarkað umboð. ”

Ennfremur var sagt í málinu varðandi heimildir tryggingafélaga til aðgangs að 
upplýsingum (undirstrikun bréfritara):

“Ljóst er að tryggingafélög geta haft lögvarða hagsmuni a f því að fá  tilteknar 
heilsufarsupplýsingar um vátryggða einstaklinga, til þess að geta metið 
bótaskyldu sína, og að upplýsingaskylda þar að lútandi getur hvílt á vátryggðum 
samkvœmt lögum. Trvssinsafélös os þeir sem starfa á þeirra vesum verða hins 
vesar að sæta þess að fara réttar leiðir að þessu marki. þ.e. óska eftir upplvstu 
samþvkki frá hinum skráða. ”

Til að frumvarpið standist ákvæði laga nr. 77/2000 og túlkun Persónuvemdar á þeim 
lögum mætti bæta við frumvarpið eftirfarandi:

“...og hafa til þess skýrt og afmarkað umboð þeirra,...”

Textinn væri þá svohljóðandi (breytingartillaga félagsins undirstrikuð);

“Vátryggingartaki, eða eftir atvikum vátryggður, skal staðfesta að þœr upplýsingar sem 
hann veitir um sjúkdóma foreldra eða systkina sinna séu veittar með þeirra samþykki og 
hafa til þess skvrt os afmarkað umboð þeirra. ”

Að lokum leggur félagið til að við nefhdina að bannað verði að leggja fram upplýsingar 
úr niðurstöðu erfðarannsóknar um að vera ekki haldinn tilteknum sjúkdómi eða að ekki sé 
hætta á að viðkomandi þrói með sér tiltekinn sjúkdóm.. Með vísan til þess hvemig mál 
þetta ber að, þ.e. ágreiningur milli opinberra stofnana um hvemig beri að skilja ákvæðið 
og viðleitni Persónuvemdar við að leggja löggjafarvaldinu lið við að finna orðalag sem 
ekki veldur deilum síðar um innihald, er full ástæða til að hnykkja á því að banna að 
slíkar upplýsingar verði lagðar fram. Þá hefur fréttaflutningur síðustu daga um áform 
íslenskrar Erfðagreiningar um sölu á upplýsingum um erfðamengi mannsins vakið athygli 
margra og vakið siðferðilegar spumingar um notkunar möguleika slíkra upplýsinga. Með 
því að hafa í ákvæðinu bannreglu við hagnýtingu upplýsinga um jákvæðar niðurstöður 
erfðarannsókna ætti að vera tryggt að viðskiptavinum tryggingarfélaga verði ekki 
mismunað á neinn hátt þrátt fyrir þessar auknu tækniframfarir til lesturs úr erfðamengi 
mannsins.

Ákvæði 1. ml. 2. mgr. 1. gr. frumvarpsins gæti þá verið svohljóðandi og er tillaga 
félagsins undirstrikuð:

“Þrátt fyrir ákvœði 1. mgr. er félaginu óheimilt, fyrir eða eftir gerð samnings um 
persónutryggingu, að óska eftir, afla með einhverjum öðrum hœtti, taka við eða hagnýta 
sér upplýsingar sem fengnar eru úr niðurstöðu erfðarannsöknar á einstaklingi og geta 
gefið til kynna hœttu á að hann þrói með sér eða fá i tiltekinn sjúkdóm eða ekki. ”

Virðingarfyllst, 
f.h. Læknafélags Islands

Bima Jónsdóttir, formaður.

